
ನಾಯಿ ಪಂತ್ಂಡ್ಗೆ.
ಬೆಕ್ಕೊಟ್ಟು ಕೂಡಯೆ ಅಪ್ಪದಡ್ಡೆ ತಿನಯೆ

✍️ ಶಾಂತಾರಾಮ ವಿ ಶೆಟ್ಟಿ 

ಒಂಜಿಲ್ಲಡ್ ನಾಯಿಲಾ, ಪುಚ್ಚೆಲಾ
ಇತ್ತ್ಂಡ್‌ಗೆ. ಪುಚ್ಚೆಗ್ ನಾಯಿ ಪಂಡ ಸಸಾರ.
ತನನ್ ಇಲ್ಲದುಲಾಯಿ ದೀಯೊಂಬೆರ್, ಮಡೆ
ನಕ್ಕೆಲಾ ನಿನನ್ ಯಾಪಲಾ ಕೊಟ್ಯಡ್ದಿಕ್ಕೆಲ್ದಲ್ಪ
ಅತ ಜೊಪುಡಾವುನು ಪಂಡ್ದ್
ಅಂಗಿಸೊಂದು ಇತ್ತ್ಂಡ್‌ಗೆ.

ಒಂಜಿ ದಿನ ಅಟ್ಟಿಲ್ದ ಕೊಣೆಡ್ ಬಾರಿ ಕಮ್ಮೆನ
ಬರೊಂದಿತ್ತ್ಂಡ್‌ಗೆ. ನಾಯಿದ ಮೂಕುಗು
ಪರಿಮಲ ಹಾಕುನೈಟ್ನಾಯಿಗ್ ಜೊಪ್ಪೆರೆನೆ
ಆಜಿಗೆ. ಉಲಾಯಿ ಪೋಯರೆ ಇಜ್ಜಿ, ಮೆಲ್ಲ
ಪುಚ್ಚಕ್ಕೆನ್ ಲೆತ್ತ್ ದ್ ಕೇಂಡ್‌ಗೆ. ಪುಚ್ಚೆಕ್ಕಾ,
ಅಡಿಪಿಲ್ಲಡ್ ದಾದ ಅಂಚಲಾ ಕಮ್ಮೆನಾ?
ಅಪ್ಪದಡ್ಡೆ ಮಲ್ದೆರ್ಯಾ ಮಡೆ ಇರೆನಕ್ಕೆಲಾ!
ಪನ್ಪುಂಡುಗೆ ಪುಚ್ಚೆ.  ರಡ್ಡ್ ಅಪ್ಪ ಇಂಚಿ
ಕನಪನಾ ?ನಾಯಿ ಅಂಗ್‌ಡ್ ಕೇನುಂಡುಗೆ.



ರಡ್ಡ್ ದಾಯೆ?, ವನಸಾಯಿಬೊಕ್ಕ ಗುರ್ಕಾರ್ದಿ ಕಣ್ಣಡ್ಡ
ಆಪೆರ್ ಅಪಗ ಬಲ ನಿನನ್ ಲೆತೊಂದು ಪೋಪೆ, ಬಂಜರಾ
ತಿನ್ಲಾ ಪನ್ಪುಂಡು ಪುಚ್ಚೆ.

 ಪುಚ್ಚೆ ಪನಿಲಕ್ಕಮಾತೆರ್ಲಾ ವನಸ್ ಮಲ್ತ್ ಜೆತ್ತಿ ಬೊಕ್ಕ
ನಾಯಿ ಪುಚ್ಚೆದೊಟ್ಟು ಕಲ್ವಲೆಕ್ಕ ಅಡಿಪಿಲ್ಲಗ್ ಪೋದು ಪುಚ್ಚೆ
ತೋಜಾಯಿನ ಬಾಜನದ ಅಪ್ಪ ಬಂಜರ ತಿನ್ಪುಂಡು.
ಪುಚ್ಚೆಲಾ ಸರಿ ತಿಂದ್  ನಾಲಾಯಿ ನಕ್ಕೊಂದು
"ಮಿಯಾಂವ್" ಪನ್ಪುಂಡು.
ಇಲ್ಲದಕಲೆಗ್ ಪುಚ್ಚೆ ಅಡಿಪಿಲ್ಲಡ್ ದಾದನೊ ತಿನೊಂದುಂಡು
ಪಂಡ್ದ್ ''ಪುಚ್ಚೆನೆ'' ಪಂದ್ ದಡ್ಯೊಂದು ಕೋಲು ಪತೊಂದು
ಬರ್ಪೆರ್. ಪುಚ್ಚೆ ಕಂಡಿಡ್ ಲೈತ್ತೊಂದು ಬಲ್ಪುಂಡುಗೆ. ಪಾಪದ
ನಾಯಿಗ್ ಪೋಯರೆ ಕಡಿ ಇಜ್ಜಿ.‌ಬಾಕಿಲ್ದಲ್ಪ ಗುರ್ಕಾರ್ದಿ
ಕೋಲು ಪತೊಂದು ಉಂತೊಂದೆರ್.‌ನಾಯಿಗ್ ನಾಲ್
ಪೆಟ್ಟ್ ಕೈತ್ತ್ ದ್ ಬೂರುಂಡು.

ಕಯ್ಯೋಂ ಮುರ್ಯೋಂ ಪಂಡ್ದ್
ತಪ್ಪಾವೊಂದು ನಾಯಿ ಜಾಲ್ ಗ್
ಬಲ್ಪುಂಡು.
ಆನಿಡ್ ಬೊಕ್ಕ ನಾಯಿ ಯಾಪಲಾ
ಪನ್ಪಿನಿಗೆ.
ಬದ್ಕ್ ದಿತ್ತ್ಂಡ ಇರೆ ನಕ್ಕ್ ದ್ ಬದ್ಕೆ ಆಂಡ
ಬೆಕ್ಕೊಟ್ಟು ಕೂಡೊಂದು ಅಪ್ಪದಡ್ಡೆ
ತಿನಯೆ!

ನೀತಿ: ದೋಸ್ತಿಕತೆ ಮಲ್ಪನಗ ಒಂತೆ
ತೂದು ಮಲ್ಪೊಡು.ತಿಕಿನಕಲೊಟ್ಟುಗು
ಪೋಂಡ ಬೆರಿಕ್ ಗಾಂತ್!.


